An Teastas Sóisearach
Aonad 6 – Mé féin sa saol mór
An duine agus an nádúr

An duine agus an nádúr: Nótaí an Mhúinteora

An Teastas Sóisearach – Measartha dúshlánach

	Spriocanna
	Cumas tuisceana, scríbhneoireachta, léitheoireachta, labhartha agus foghraíochta na ndaltaí a fhorbairt sa réimse saoil – an nádúr

	Stór focal
	Spórt agus an nádúr


	Straitéisí Múinteoireachta Molta


Tá na ceachtanna oiriúnach do rang a bhfuil caighdeán measartha maith Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin.

[image: image2.png]


Réamhobair 1
· Léigh a bhfuil ar an sleamhnán amach don rang agus bí cinnte go dtuigeann siad gach focal. Féach na Freagraí.
· Nuair atá na gníomhaíochtaí ar fad ar eolas ag na foghlaimeoirí, iarr orthu cuid A a dhéanamh ina n-aonar. 
· Cuir gach beirt ag obair le chéile ansin agus abair leo cuid B agus C a dhéanamh le chéile ansin.
· Bí ag siúl timpeall ag cuidiú leo.

· Pléigh na tuairimí a bhí acu maidir le gach cuid.

· Scríobh aon fhocail nua a tháinig chun cinn ar an gclár. 

Réamhobair 2
· Iarr ar na daltaí na habairtí a cheangal leis na pictiúir. Abair leo buille faoi thuairim a thabhairt mura bhfuil siad cinnte.
· Abair leo a gcuid freagraí a phlé leis na daoine in aice leo sula bpléifidh tusa iad. Féach na Freagraí.
· Pléigh aimsir an lae inniu, chomh maith le haimsir na seachtaine. 
· Breac an stór focal a thagann aníos ar an gclár. 

Réamhobair 3
· Roinn an rang i mbeirteanna arís agus abair leo na ceannlínte a léamh amach os ard le chéile. 
· Baineann na ceannlínte le timpistí a tharla nuair a bhí daoine ag déanamh spóirt áirithe. Caithfidh siad tuairimí a thabhairt faoin spórt lena mbaineann na ceannlínte, dar leo. 
· Pléigh na tuairimí a bhí acu. 
· Ansin, iarr ar gach beirt plé a dhéanamh ar an gcineál aimsire a cheapann siad a bhí ann nuair a tharla na timpistí. 
· Bíodh plé ginearálta agat ar na spóirt éagsúla, agus an dainséar a bhaineann leis na spóirt sin. 
Éisteacht 
· Mínigh do na daltaí go mbeidh siad ag éisteacht le déagóir ag caint faoin am a chaitheann sé amuigh faoin aer. 
· Abair leo éisteacht leis an mír uair amháin gan aon rud a scríobh.
· Léigh na ceisteanna ar an sleamhnán leo le bheith cinnte go dtuigeann siad cad atá le déanamh.
· Cuir an mhír ar siúl ar a laghad dhá uair eile, ag tabhairt deise dóibh freagraí ar cheisteanna 1-3 a scríobh síos. 
· Téigh siar ar na freagraí a bhí acu (féach an script). 
· Ansin, iarr orthu ceisteanna 4-7 a dhéanamh le chéile.
· Téigh siar ar a gcuid freagraí (féach na Freagraí).
Iarphlé 1
· Cuir gach beirt ag obair le chéile arís, agus iarr orthu a ndeir Síle a léamh amach os ard le chéile. 
· Abair leo ansin na ceisteanna ag bun an tsleamhnáin a phlé le chéile.
· Bí ag siúl timpeall an ranga, ag tabhairt tacaíochta dóibh agus ag cuidiú leo, le linn na gníomhaíochta. 
· Pléigh na tuairimí a bhí ag an rang ar fad. 
Iarphlé 2
· Iarr ar gach beirt na pointí a léamh amach le chéile. 
· Mínigh dóibh go gcaithfidh siad na ceisteanna a fhreagairt go hionraic. 
Iarphlé 3
· Abair leo go bhfuil torthaí an tsuirbhé ar an sleamhnán seo.
· Caithfidh duine amháin toradh an duine eile a léamh amach dó.
· Cuir ceist ar dhaoine éagsúla faoi na torthaí a fuair siad féin.
· Téigh siar ar aon stór focal nua a tháinig chun cinn le linn na gníomhaíochta. 
	Freagraí


Réamhobair 1
canúáil
 - canoeing 


boghdóireacht  - archery  


tonnmharcaíocht choirp – body surfing 

seoltóireacht – sailing 


ziplíne – zip-lining, cable riding, canopying touring 


ailleadóireacht – rock climbing 


surfáil – surfing 


gaothshurfáil – windsurfing 


clárscimeáil sneachta – snow boarding  

sciáil – skiing 



iascaireacht – fishing 


dreapadóireacht – climbing 
fánaíocht - hiking 
raftú bánuisce – white water rafting 
marcaíocht ar chapall – horse riding 
cadhcáil – kayaking  



galf – golf 


rópadóireacht anuas – abseiling 
Réamhobair 2






Éisteacht (ceist 4-7)
4. Beithíoch, bó nó eallach (cattle) i gCúige Uladh.
5. Horse.

6. Cattle. 

7. Sicíní/cearca/coileach; muc agus cráin; coinín; gabhar; caora; capall agus lacha (lachain). 

An duine agus an nádúr – Script

Bertie Ó Domhnaill



         Scoil Chuimsitheach Chiaráin
So, nuair a bhíonn lá scoile thart, an mbíonn jabanna beaga le déanamh agatsa sa bhaile?

Bíonn. Bíonn mé ag feedáil …tá gamhain ceannaithe, bó ceannaithe agam agus bíonn mé, caithfidh mé é sin a feedáil agus asal agus madadh agus cait agus rudaí. Bíonn siad le feedáil agus...

An bhfuil go leor ainmhithe sa cheantar seo?

Tá go leor ann. Go leor beithíoch agus asal agus rudaí mar sin.

Bhfuil an fheirmeoireacht láidir go fóill?

Tá. Tá sí láidir. 

Is ea, agus an mbíonn an chuid is mó de na daltaí…an mbíonn mórán jabanna le déanamh acusan sa bhaile, bhfuil a fhios agat?

Bíonn, bíonn. Tá go leor beithíoch ag daoine anois agus asail agus rudaí mar sin de, agus caithfidh siad glanadh suas sa teach agus mar sin de.

Is ea, agus dúirt tú ansin go mbíonn tú ag feedáil na mbó ansin agus na n-asal(acha). Cén chaoi a ndéanann tú sin nó…? An bhfuil sé deacair é a dhéanamh nó…?

Bhuel níl. Scaoilfidh mé amach as an scioból ar maidin iad agus tabharfaidh mé nuts agus féar agus coirce dóibh agus scaoilfidh mé amach sa gharraí ansin iad, agus tráthnóna ansin déanfaidh mé an rud céanna arís, ach cuirfidh mé isteach iad.

Is ea, an maith leat bheith ag obair leis na hainmhithe?

Ó, is maith.

Is ea, bíonn tú amuigh faoin aer?

Bím.

Is ea.

